
Kamalamba Navavarana Kirtanas

કમલામ્બા નવાવરણં કીર્તનાનિ

અથ નવાવરણધ્યાનકીર્તનમ્ ।
નવાવરણધ્યાનકીર્તનમ્ ।
॥ કમલામ્બિકે ॥
રાગં તોડિ - રૂપક તાળમ્

પલ્લવિ

કમલામ્બિકે આશ્રિતકલ્પલતિકે ચણ્ડિકે
કમનીયારુણાંશુકે કરવિધૃતશુકે મામવ variation મામવ જગદમ્બિકે

અનુપલ્લવિ

કમલાસનાદિપૂજિતકમલપદે બહુવરદે
કમલાલયતીર્થવૈભવે શિવે કરુણાર્ણવે

ચરણમ્

સકલલોકનાયિકે સઙ્ગીતરસિકે
સુકવિત્વપ્રદાયિકે સુન્દરિ ગતમાયિકે
વિકળેબરમુક્તિદાનનિપુણે અઘહરણે
વિયદાદિભૂતકિરણે વિનોદચરણે અરુણે

મધ્યમકાલસાહિત્યમ્

સકળે ગુરુગુહકરણે સદાશિવાન્તઃકરણે
અ-ક-ચ-ટ-ત-પાદિવર્ણે અખણ્ડૈકરસપૂર્ણે

॥ પ્રથમાવરણકીર્તનમ્ (પ્રથમા વિભક્તિ) ॥
॥ કમલામ્બા સંરક્ષતુ મામ્ ॥

કમલામ્બા નવાવરણં કીર્તનાનિ

રાગં આનન્દભૈરવિ - તિશ્ર ત્રિપુટ તાળમ્

પલ્લવિ

કમલામ્બા સંરક્ષતુ માં હૃત્-
કમલાનગરનિવાસિની

અનુપલ્લવિ

સુમનસારાધિતાબ્જમુખી સુન્દરમનઃપ્રિયકરસખી
કમલજાનન્દબોધસુખી કાન્તાતારપઞ્જરશુકી

ચરણમ્

ત્રિપુરાદિચક્રેશ્વરી અણિમાદિસિદ્ધીશ્વરી નિત્યકામેશ્વરી ક્ષિ-
તિપુરત્રૈલોક્યમોહનચક્રવર્તિની   પ્રકટયોગિની સુર-
રિપુમહિષાસુરાદિમર્દિની   નિગમપુરાણાદિસંવેદિની

મધ્યમકાલસાહિત્યમ્

ત્રિપુરેશી ગુરુગુહજનની ત્રિપુરભઞ્જનરઞ્જની મધુ-
રિપુસહોદરી તલોદરી ત્રિપુરસુન્દરી મહેશ્વરી

॥ દ્વિતીયાવરણ કીર્તનમ્ (દ્વિતીયા વિભક્તિ) ॥
॥ કમલામ્બાં ભજરે ॥
રાગં કલ્યાણિ - આદિ તાળમ્

પલ્લવિ

કમલામ્બાં ભજરે રે માનસ
કલ્પિતમાયાકાર્યં ત્યજ રે

અનુપલ્લવિ

કમલાવાણીસેવિતપાર્શ્વાં કમ્બુજયગ્રીવાં નતદેવાં variation નતદેહાં

મધ્યમકાલસાહિત્યમ્

કમલાપુરસદનાં મૃદુગદનાં કમનીયરદનાં કમલવદનાં

ચરણમ્

કમલામ્બા નવાવરણં કીર્તનાનિ

સર્વાશાપરિપૂરકચક્રસ્વામિનીં  પરમશિવકામિનીં
દુર્વાસાર્ચિત   ગુપ્તયોગિનીં  દુઃખધ્વંસિનીં  હંસિનીં
નિર્વાણનિજસુખપ્રદાયિનીં  નિત્ય કલ્યાણીં કાત્યાયનીં
શર્વાણીં  મધુપવિજયવેણીં  સદ્ગુરુગુહજનનીં  નિરઞ્જનીં

મધ્યમકાલસાહિત્યમ્

ગર્વિતભણ્ડાસુરભઞ્જનીં    કામાકર્ષિણ્યાદિરઞ્જનીં  
નિર્વિશેષચૈતન્યરૂપિણીં   ઉર્વીતત્વાદિસ્વરૂપિણીમ્

॥ તૃતીયાવરણકીર્તનમ્ (તૃતીયા વિભક્તિ) ॥
॥ શ્રી કમલામ્બિકયા ॥
રાગં શઙ્કરાભરણં - રૂપક તાળમ્

પલ્લવિ

શ્રીકમલામ્બિકયા કટાક્ષિતોઽહં
સચ્ચિદાનન્દપરિપૂર્ણબ્રહ્માસ્મિ

અનુપલ્લવિ

પાકશાસનાદિસકલદેવતાસેવિતયા
પઙ્કજાસનાદિપઞ્ચકૃત્યકૃત્ ભાવિતયા

મધ્યમકાલસાહિત્યમ્

શોકહરચતુરપદયા મૂકમુખ્યવાક્પ્રદયા
કોકનદવિજયપદયા ગુરુગુહતત્ત્રૈપદયા

ચરણમ્

અનઙ્ગકુસુમાદ્યયષ્ટશક્ત્યાકારયા
અરુણવર્ણસઙ્ક્ષોભણચક્રાકારયા variation ચક્રાગારયા
અનન્તકોટ્યણ્ડનાયકશઙ્કરનાયિકયા
અષ્ટવર્ગાત્મકગુપ્તતરયા વરયા

મધ્યમકાલસાહિત્યમ્

અનઙ્ગાદ્યુપાસિતયા  અષ્ટદળાબ્જસ્થિતયા
ધનુર્બાણધરકરયા દયાસુધાસાગરયા

॥ ચતુર્થાવરણકીર્તનમ્ (ચતુર્થી વિભક્તિ) ॥
॥ કમલામ્બિકાયૈ ॥
રાગં કામ્ભોજિ - અટ તાળમ્

પલ્લવિ

કમલામ્બિકાયૈ કનકાંશુકાયૈ
કર્પૂરવીટિકાયૈ નમસ્તે નમસ્તે

અનુપલ્લવિ

કમલાકાન્તાનુજાયૈ કામેશ્વર્યૈ અજાયૈ
હિમગિરિતનુજાયૈ હ્રીઙ્કારપૂજ્યાયૈ

મધ્યમકાલસાહિત્યમ્

કમલાનગરવિહારિણ્યૈ ખલસમૂહસંહારિણ્યૈ
કમનીયરત્નહારિણ્યૈ કલિકલ્મષપરિહારિણ્યૈ

ચરણમ્

સકલસૌભાગ્યદાયકામ્ભોજચરણાયૈ
સઙ્ક્ષોભિણ્યાદિશક્તિયુતચતુર્થાવરણાયૈ
પ્રકટચતુર્દશભુવનભરણાયૈ
પ્રબલગુરુગુહસમ્પ્રદાયાન્તઃકરણાયૈ
અકળઙ્કરૂપવર્ણાયૈ અપર્ણાયૈ સુપર્ણાયૈ
સુકરધૃતચાપબાણાયૈ શોભનકરમનુકોણાયૈ

મધ્યમકાલસાહિત્યમ્

સકુઙ્કુમાદિલેપનાયૈ  ચરાચરાદિકલ્પનાયૈ
ચિકુરવિજિનીલઘનાયૈ ચિદાનન્દપૂર્ણઘનાયૈ

કમલામ્બા નવાવરણં કીર્તનાનિ

॥ પઞ્ચમાવરણકીર્તનમ્ (પઞ્ચમી વિભક્તિ) ॥
॥ શ્રી કમલામ્બિકાયાઃ પરમ્ ॥
રાગં ભૈરવિ - ઝમ્પ તાળમ્

પલ્લવિ

શ્રીકમલામ્બિકાયાઃ પરં નહિ રે રે ચિત્ત variation કમલામ્બાયાઃ
ક્ષિત્યાદિશિવાન્તતત્વસ્વરૂપિણ્યાઃ

અનુપલ્લવિ

શ્રીકણ્ઠવિષ્ણુવિરિઞ્ચાદિજનયિત્ર્યાઃ
શિવાત્મકવિશ્વકર્ત્ર્યાઃ કારયિત્ર્યાઃ

મધ્યમકાલસાહિત્યમ્

શ્રીકરબહિર્દશારચક્રસ્થિત્યાઃ
સેવિતભૈરવીભાર્ગવીભારત્યાઃ

ચરણમ્

નાદમયસૂક્ષ્મરૂપસર્વસિદ્ધિપ્ર -

દાદિદશશક્ત્યારાધિતમૂર્તેઃ
શ્રોત્રાદિદશકરણાત્મકકુળકૌળિ-

કાદિ બહુવિધોપાસિત  કીર્તેઃ અ-

ભેદનિત્યશુદ્ધબુદ્ધમુક્તસચ્ચિદા-
નન્દમયપરમાદ્વૈતસ્ફૂર્તેઃ variation સચ્ચિદાનન્દ પરમાદ્વૈત
આદિમધ્યાન્તરહિતાપ્રમેયગુરુગુહ-
મોદિતસર્વાર્થસાધકપૂર્તેઃ મૂ- variation સર્વાર્થસાધકસ્ફૂર્તેઃ

મધ્યમ કાલ સાહિત્યમ્

લાદિનવાધારવ્યાવૃત્તદશધ્વનિ -

ભેદજ્ઞયોગિવૃન્દસંરક્ષણ્યાઃ
અનાદિમાયાઽવિદ્યાકાર્યકારણવિનોદ -

કરણપટુતરકટાક્ષવીક્ષણ્યાઃ

॥ ષષ્ટ્યાવરણ કીર્તનમ્ (ષષ્ટી વિભક્તિ) ॥
॥ કમલામ્બિકાયાસ્તવ ॥
રાગં પુન્નાગવરાળિ - રૂપક તાળમ્

પલ્લવિ

કમલામ્બિકાયાસ્તવ ભક્તોઽહં શ-

ઙ્કર્યાઃ શ્રીકર્યાઃ સઙ્ગીતરસિકાયાઃ  શ્રી

અનુપલ્લવિ

સુમશરેક્ષુકોદણ્ડપાશાઙ્કુશપાણ્યાઃ અ-

તિમધુરતરવાણ્યાઃ શર્વાણ્યાઃ કલ્યાણ્યાઃ

મધ્યમકાલસાહિત્યમ્

રમણીયપુન્નાગવરાળિવિજિતવેણ્યાઃ શ્રી

ચરણમ્

દશકલાત્મકવહ્નિસ્વરૂપપ્રકાશાન્ત-
ર્દશારસર્વરક્ષાકરચક્રેશ્વર્યાઃ ત્રિ-
દશાદિનુત ક-ચ-વર્ગદ્વયમયસર્વજ્ઞાદિ ત્રિ-
દશશક્તિસમેતમાલિનીચક્રેશ્વર્યાઃ ત્રિ-
દશવિંશદ્વર્ણગર્ભિણીકુણ્ડલિન્યાઃ   
દશમુદ્રાસમારાધિતકૌળિન્યાઃ

મધ્યમકાલસાહિત્યમ્

દશરથાદિનુતગુરુગુહજનકશિવબોધિન્યાઃ
દશકરણવૃત્તિમરીચિનિગર્ભયોગિન્યાઃ શ્રી

॥ સપ્તમાવરણકીર્તનમ્ (સપ્તમી વિભક્તિ) ॥
॥ શ્રીકમલામ્બિકાયામ્ ॥
રાગં સહાના - ત્રિપુટ તાળમ્

પલ્લવિ

શ્રીકમલામ્બિકાયાં ભક્તિં  કરોમિ
શ્રિતકલ્પવાટિકાયાં ચણ્ડિકાયાં જગદમ્બિકાયાં

અનુપલ્લવિ

રાકાચન્દ્રવદનાયાં રાજીવનયનાયાં
પાકારિનુચરણાયાં આકાશાદિકિરણાયાં

મધ્યમકાલસાહિત્યમ્

હ્રીઙ્કારવિપિનહરિણ્યાં  હ્રીઙ્કારસુશરીરિણ્યાં
હ્રીઙ્કારતરુમઞ્જર્યાં  હ્રીઙ્કારેશ્વર્યાં  ગૌર્યાં

ચરણમ્

શરીરત્રયવિલક્ષણ સુખતરસ્વાત્માનુભોગિન્યાં
વિરિઞ્ચિ હરીશાનહરિહયવેદિત રહસ્યયોગિન્યાં
પરાદિવાગ્દેવતારૂપવશિન્યાદિવિભાગિન્યાં
ચરાત્મકસર્વરોગહરનિરામયરાજયોગિન્યાં

મધ્યમકાલસાહિત્યમ્

કરધૃતવીણાવાદિન્યાં કમલાનગરવિનોદિન્યાં
સુરનરમુનિજનમોદિન્યાં ગુરુગુહવરપ્રસાદિન્યાં

॥ અષ્ટમાવરણકીર્તનમ્ (સમ્બોધનાવિભક્તિ) ॥
॥ શ્રીકમલામ્બિકેઽવાવ ॥
રાગં ઘણ્ટા - આદિ તાળમ્

પલ્લવિ

શ્રીકમલામ્બિકે અવાવ
શિવે કરધૃતશુકશારિકે

અનુપલ્લવિ

લોકપાલિનિ કપાલિનિ શૂલિનિ
લોકજનનિ ભગમાલિનિ સકૃદા-

મધ્યમકાલસાહિત્યમ્

લોકય માં સર્વસિદ્ધિપ્રદાયિકે
ત્રિપુરામ્બિકે બાલામ્બિકે

ચરણમ્

સન્તપ્તહેમસન્નિભદેહે સદાઽખણ્ડૈકરસપ્રવાહે
સન્તાપહરત્રિકોણગેહે સકામેશ્વરિશક્તિસમૂહે variation સકામેશ્વરિસક્તિસમૂહે
સન્તતં મુક્તિઘણ્ટામણિ ઘોષાયમાનકવાટદ્વારે અ-

નન્તગુરુગુહવિદિતે કરાઙ્ગુલિનખોદયવિષ્ણુદશાવતારે

મધ્યમકાલસાહિત્યમ્

અન્તઃકરણેક્ષુકાર્મુકશબ્દાદિપઞ્ચતન્માત્રવિશિખા-
ઽત્યન્તરાગપાશદ્વેષાઙ્કુશધરકરેઽતિરહસ્યયોગિનીપરે

॥ નવમાવરણ કીર્તનમ્ ॥
॥ શ્રી કમલામ્બા જયતિ ॥
રાગં આહિરિ - રૂપક તાળમ્

પલ્લવિ

શ્રીકમલામ્બા જયતિ અમ્બા
શ્રીકમલામ્બા જયતિ જગદમ્બા
શ્રીકમલામ્બા જયતિ શ‍ૃઙ્ગારરસકદમ્બા  મદમ્બા
શ્રી કમલામ્બા જયતિ ચિદ્બિમ્બપ્રતિબિમ્બેન્દુબિમ્બા
શ્રી કમલામ્બા જયતિ

મધ્યમકાલસાહિત્યમ્

શ્રીપુરબિન્દુમધ્યસ્થચિન્તામણિમન્દિરસ્થ -

શિવાકારમઞ્ચસ્થિત શિવકામેશાઙ્કસ્થા

અનુપલ્લવિ

સૂકરાનનાદ્યર્ચિતમહાત્રિપુરસુન્દરીં    રાજરાજેશ્વરીં
શ્રીકર સર્વાનન્દમયચક્રવાસિનીં  સુવાસિનીં  ચિન્તયેઽહં દિ-

મધ્યમકાલસાહિત્યમ્

વાકરશીતકિરણપાવકાદિવિકાસકરયા
ભીકરતાપત્રયાદિભેદનધુરીણતરયા
પાકરિપુપ્રમુખાદિપ્રાર્થિતસુકળેબરયા 
પ્રાકટ્યપરાપરયા પાલિતોદયાકરયા variation પાલિતોદયાકરયા પ્રાકટ્યપરાપરયા

ચરણમ્

શ્રીમાત્રે નમસ્તે ચિન્માત્રે સેવિતરમાહરિખા variation રમાહરીશદિવિધાત્રે
વામાદિશક્તિપૂજિતપરદેવતાયાઃ સકલં જાતં
કામાદિદ્વાદશભિરુપાસિતકાદિ-હાદિ-સાદિમન્ત્રરૂપિણ્યાઃ
પ્રેમાસ્પદશિવગુરુગુહજનન્યાં પ્રીતિયુક્તમચ્ચિત્તં વિલયતુ

મધ્યમકાલસાહિત્યમ્

બ્રહ્મમયપ્રકાશિની નામરૂપવિમર્શિની 
કામકલાપ્રદર્શિની   સામરસ્ય નિદર્શિની 

॥ નવાવરણમઙ્ગળકીર્તનમ્  ॥
॥ શ્રી કમલામ્બિકે ॥
રાગં શ્રી - ખણ્ડ જાતિ એક તાળમ્

પલ્લવિ

શ્રીકમલામ્બિકે શિવે પાહિ માં લળિતે
શ્રીપતિવિનુતે સિતાસિતે શિવસહિતે

સમષ્ટિ ચરણમ્

રાકાચન્દ્રમુખિ રક્ષિતકોળમુખિ
રમાવાણીસખિ રાજયોગસુખિ

મધ્યમકાલસાહિત્યમ્

શાકમ્ભરિ શાતોદરિ ચન્દ્રકલાધરિ
શઙ્કરિ શઙ્કરગુરુગુહભક્તવશઙ્કરિ
એકાક્ષરિ ભુવનેશ્વરિ ઈશ પ્રિયકરિ

શ્રીકરિ સુખકરિ શ્રીમહાત્રિપુર સુન્દરિ

